Монгол Улсын Их Хурлын 2017 оны намрын ээлжит чуулганы 

Төсвийн байнгын хорооны 11 дүгээр сарын 14-ний өдөр 

/Мягмар гараг/-ийн хуралдааны гар тэмдэглэл

Төсвийн байнгын хорооны дарга Б.Чойжилсүрэн ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.2 хувийн ирцтэйгээр хуралдаан 09 цаг 37 минутад Төрийн ордны  “Жанжин Д.Сүхбаатар” танхимд эхлэв. 


Чөлөөтэй: З.Нарантуяа, Б.Наранхүү, Ж.Эрдэнэбат;

Эмнэлгийн чөлөөтэй: Ч.Улаан;


Тасалсан: Ж.Батзандан, Ж.Мөнхбат, С.Эрдэнэ. 
Нэг. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2017.10.27-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Сангийн сайд Ч.Хүрэлбаатар, Сангийн яамны Төсвийн бодлого, төлөвлөлтийн газрын дарга Ж.Ганбат, Эдийн засгийн бодлогын газрын дарга Г.Батхүрэл, Төсвийн хөрөнгө оруулалтын газрын дарга З.Мөнх-Оргил нар оролцов. 
           Хуралдаанд Төсвийн байнгын хорооны ажлын албаны ахлах зөвлөх Ц.Батбаатар, зөвлөх Б.Гандулам нар байлцав.

Эцсийн хэлэлцүүлэгтэй холбогдуулан Улсын Их Хурлын гишүүн Ц.Даваасүрэнгийн тавьсан асуултад ажлын хэсгийн ахлагч, Улсын Их Хурлын гишүүн Д.Тогтохсүрэн хариулж, тайлбар хийв.

Б.Чойжилсүрэн: - Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулахыг дэмжье гэсэн санал хураалт явуулъя.

Зөвшөөрсөн:                          11

Татгалзсан:                              1

Бүгд:                                       12

91.7 хувийн саналаар дэмжигдлээ. 
Байнгын хорооноос гарах танилцуулгыг Улсын Их Хурлын гишүүн Н.Амарзаяа Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 5 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 09  цаг 41 минутад өндөрлөв.

Тэмдэглэлтэй танилцсан:

ТӨСВИЙН БАЙНГЫН


ХОРООНЫ ДАРГА Б.ЧОЙЖИЛСҮРЭН


Тэмдэглэл хөтөлсөн: 

ПРОТОКОЛЫН АЛБАНЫ                                            

ШИНЖЭЭЧ  М.НОМИНДУЛАМ
МОНГОЛ УЛСЫН ИХ ХУРЛЫН 2017 ОНЫ НАМРЫН ЭЭЛЖИТ ЧУУЛГАНЫ ТӨСВИЙН БАЙНГЫН ХОРООНЫ 2017 ОНЫ 11 ДҮГЭЭР САРЫН 14-НИЙ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Чойжилсүрэн: - Төсвийн байнгын хорооны гишүүдийн ирц хүрсэн тул хуралдаан нээснийг мэдэгдье. Байнгын хорооны ирэх ёстой 19 гишүүнээс 12 гишүүн ирж, ирц 63.2 хувьтай байна. Байнгын хорооны хуралдаанаар хэлэлцэх асуудлыг танилцуулъя. 

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төсөл Засгийн газар 2017 оны 10 дугаар сарын 27-ны өдөр өргөн мэдүүлсэн, эцсийн хэлэлцүүлэг.

Нэг л асуудал байна. Хэлэлцэх асуудалтай холбоотой саналтай гишүүд байна уу? Байхгүй байна хэлэлцэх асуудлаа баталъя. 

Нэг. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төсөл /Засгийн газар 2017.10.27-ны өдөр өргөн мэдүүлсэн, эцсийн хэлэлцүүлэг/

 Нэгдсэн хуралдааны анхны хэлэлцүүлгээр олонхийн дэмжлэг авсан саналыг төсөлд нэмж тусган хуулийн төслийн эцсийн хувилбарын төслийг боловсруулан та бүхэнд тараасан. Хуулийн төслийн эцсийн хувилбарын төсөлтэй холбогдуулан саналтай гишүүн байна уу? Даваасүрэн гишүүн.

Ц.Даваасүрэн: - Ажлын хэсэг дээр энэ төсвийн хүрээний мэдэгдэл шүү дээ тийм ээ? 2019 оны 6 хувийн өсөлтийн талаар нэлээн сайн ярьж шалгаж ажлын хэсэг дээр ярьсан юм бий юу? Сүүлийн хэлэлцүүлэг дээр нь 6 хувь дээр. 


Б.Чойжилсүрэн: - Тогтохсүрэн гишүүн хариулах уу? 


Д.Тогтохсүрэн: - Гишүүдийнхээ өглөөний амгаланг айлтгая. Төсвийн хүрээний мэдэгдэлтэй холбогдуулж 2018 оны төсвийн хүрээний мэдэгдэл, 2019-2020 оны төсвийн төсөөллийн тухай асуудлыг ярилцсан. Ер нь яах вэ бид чинь буруу практик яваад байгаа л даа. Уг нь төсвийн хүрээний мэдэгдэлдээ захируулж түүнийхээ хүрээнд төсвөө төлөвлөж явах ёстой, төсвөө хийж, батлуулж, хэрэгжүүлж байх ёстой. Одоо манай практик чинь төсвөө батлаад төсвийнхөө хүрээнд хүрээнийхээ мэдэгдлийг өөрчлөөд яваад байгаа сөрөг хойноосоо урагшаа яваад байгаа юм харагдаад байгаа л даа. 2019 оныг тооцохдоо бол орлогыг нэлээн нэмэгдүүлнэ. Дэлхийн зах зээл дээр экспортын бүтээгдэхүүний үнэ нэмэгдэнэ гэж Засгийн газар тооцож эдийн засгийн өсөлтийг, дээр нь ер нь эдийн засаг идэвхжиж сэргэнэ. Бас зардлыг бууруулах чиглэлээр тодорхой арга хэмжээ авна гэж ингэж төлөвлөж 6 хувийн өсөлтийн тооцоо хийсэн байна лээ. 

Б.Чойжилсүрэн: - Ондоо саналтай гишүүд байна уу? Саналтай гишүүн байхгүй бол саналаа тасалъя. Санал хураалт явуулъя.

Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төслийг чуулганы нэгдсэн хуралдаанд танилцуулж, батлуулах нь зүйтэй гэсэн томьёоллоор санал хураалт явуулъя. Санал хураалт дэмжье. 


Санал хураалтад 12 гишүүн оролцож, 11 гишүүн дэмжиж, 91.7 хувиар санал дэмжигдлээ. 

Хуулийн төслийн эцсийн хэлэлцүүлэгт бэлтгэсэн талаар Байнгын хорооноос гарах санал, дүгнэлтийг Улсын Их Хурлын гишүүн Амарзаяа чуулганы нэгдсэн хуралдаанд танилцуулах уу? Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуульд өөрчлөлт оруулах тухай хуулийн төслийг хэлэлцэж дууслаа. Байнгын хорооны хуралдаанаар хэлэлцэх асуудал дууссан тул Байнгын хорооны хуралдаан хаасныг мэдэгдье. Гишүүдэд баярлалаа. Болсон.  

Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ




                               М.НОМИНДУЛАМ

